
 

 Modúl: Uimhearthacht trí Eolaíocht 
 

Teideal an Mhodúil: Uimhearthacht trí Eolaíocht 

Aidhmeanna an mhodúil seo 

 tacú le daltaí spéis a chur san oideachas arís 

 folláine a chur chun cinn 

 muinín na ndaltaí as a gcuid scileanna uimhearthachta a fheabhsú trí 
ghníomhaíochtaí eolaíochta. 

 

Forbhreathnú 

Tá deich ngníomhaíocht sa mhodúl. Go hidéalach, thabharfaí an deis do dhaltaí 

gach gníomhaíocht sa mhodúl a thriail thar thréimhse coicíse. Chinnteodh 

rannpháirtíocht iomlánaíoch den sórt sin sa modúl go mbainfeadh na daltaí an 

tairbhe is mó astu toisc go bhfuil na scileanna céanna ag teastáil i bhformhór 

na ngníomhaíochtaí. Mar sin féin, seasann na gníomhaíochtaí go léir leo féin. 

Féadfaidh daltaí ina n-aonar iad a chríochnú, ach b’fhearr fós iad a chur ag 

obair i mbeirteanna nó i ngrúpaí beaga. 

 

Meastar go mbainfidh daltaí an tairbhe is mó as an modúl seo má thugtar 

scafall oiriúnach múinteora/teagascóra/tuismitheora dóibh. Nuair is féidir bain 

úsáid as ábhair a bhfuil fáil éascú orthu (le fáil go minic sa bhaile ). 

 

Treoir 

Is éard atá sa bhileog treorach do gach gníomhaíocht ná leathanach A4 

amháin agus léaráid nó grianghraf simplí ann. Is féidir le 

múinteoir/teagascóir/tuismitheoir an teanga a úsáidtear chun coincheapa a 

mhíniú a chur in oiriúint. Tá sé deartha ionas gur féidir an chuid is mó de na 

gníomhaíochtaí a athdhéanamh faoi chúinsí difriúla. 

Treisíonn athdhéanamh an fhoghlaim agus cruthaítear deiseanna scileanna 

uimhearthachta a fhorbairt trí na cúinsí a athrú. Is féidir le 

múinteoir/teagascóir/tuismitheoirí an oiread ceisteanna agus a mheasann 

siad is cuí a chur. Is féidir leis na ceisteanna a chur in oiriúint do cibé leibhéal 

dúshlán a oireann do na daltaí. 

 

Uimhearthacht trí Eolaíocht - BUNLEIBHÉAL 

Cuimsíonn an modúl seo na 10 ngníomhaíocht atá dírithe ar dhaltaí lena n-

úsáidtear teanga agus dúshláin atá níos simplí. 

 

 



Uimhearthacht trí Eolaíocht – IAR-BHUNLEIBHÉAL 

Cuimsíonn an modúl seo na 10 ngníomhaíocht atá dírithe ar dhaltaí lena n-

úsáidtear teanga ata níos casta agus níos dúshlánaí. 

 


